Su çiçəyi virusları, xüsusiyyətləri.

        Varicella zoster virusu(VZV)  Herpesviridae fəsiləsinin Varicellovirus cinsinə daxildir.  Virus 1911.ci ildə B.E.Araqao tərəfindən  vezikulaların möhtəviyyatında aşkar edilmiş və onun  şərəfinə Araqao cisimciyi  adlandırılmışdır.
        VZV iki xəstəlik törədir. Virusla ilkin yoluxma nəticəsində  su çiçəyi (varicella) inkişaf edir. Su çiçəyi kecirmiş şəxslərdə  viruslar onurğa  beyni qanqlionlarında  ömurlük persistensiya  olunur, sonradan virusların  aktivləşməsi  qurşaqlı uçuq,  yaxud  kəmərvari  dəmrov (herpes zoster) xəstəliyinə səbəb olur.  Ona görə də törədici su çiçəyi-qurşaqlı uçuq virusu  adını almışdır.
          Xüsusiyyətləri- herpesviruslar ən kiçik  genoma malik olan VZV quruluşuna görə sadə herpesviruslarına  oxşardır.  VZV genomu da SHV genomu kimi  iki fraqmentdən( qısa S və uzun L ) təşkil olunmuşdur,  lakin bir fasiləli təkrarlar  dəstinə malik  olduğu üçün  iki izomer forma əmələ gəlir.  Virus insan embrionu hüceyrə kulturasında  nüvədaxili əlavələr əmələ gətirməklə çoxalır.  Sitopatik dəyişikliklər daha  lokal  xarakterli olub, SHV ilə müqayisədə  yavaş yayilir.  Virus davamsızdır, dezinfeksiyaedici  maddələrin təsirinə olduqca  həssasdır.
          Patogenlik xüsusiyyətləri. Törədici yuxarı tənəffüs yollarının selikli qişasından, bəzən konyuktivadan orqanizmə  daxil olur.  Regionar limfa düyünlərində ilkin  reproduksiyadan sonra  qanla  müxtəlif  orqanlara  yayilaraq birincili virusemiya törədir.  Dalaqda və qaraciyərdə  replikasiyadan sonra  mononuklearların daxilində orqanizmdə yayilaraq  ikincili virusemiya  törədir. Nəticədə virus müxtəlif  toxumalara,  başlıca olaraq dəri epitelinə  və selikli qişalara  daxil olur.  Epitel hüceyrələri boyüyür,  degenerasiyaya uğrayır, hüceyrələr arasına  toxuma mayesinin toplanması nəticəsində xarakter  vezikulalar formalaşır.
           İlkin infeksiyadan sonra virus  onurğa beyni sinirlərinin arxa köklərinin  və ya üçlü sinirlərinin  qanqlionlarında ömürlük persistensiya  olunur. Virusun aktivləşmşsi və onurğa beyni  sinirləri boyunca  dəriyə öturulməsi  qurşaqlı uçuq xəstəliyinə səbəb olur.
           Sadə herpesvirus infeksiyalarının mikrobioloji diaqnostikası-mikroskopik, virusoloji və seroloji üsullardan istifade edilir. Herpetik  vezikulaların  möhtəviyyatı,  ağız suyu, gözün buynuz qişasının qaşıntısı,  qan,  onurğa beyni mayesi  müayinə edilə bilər.  Ekspres-diaqnostikada  səpkilərdən hazırlanmış,  Gimza üsulu ilə boyadılmış  nüvədaxili əlavələrə  malik  çoxnüvəli giqant  hücəyrələr  -Kaudri hüceyrələri aşkar  edilir. Son zamanlar ZPR  vasitəsilə  virus qenomu  DNT-nin  amplifikasiyasından  istifade etmeklə  diaqnoz qoymaq mümkündür.
          Virusları  əldə etmək üçün  HeLa, Hep-2,  insan embrionu  fibroblastları  kulturasını yoluxdururlar.  Əldə edilmiş  viruslar monoklonal  anticisimlərdən  istifadə  etməklə İFR   və  İFA  vasitəsilə  identifikasiya edilir.
             Seroloji diaqnostika əsasən  İFA  vasitəsilə spesifik  anticisimləri aşkar  etməklə  aparılır. Anticismlər  xəstəliyin 4-7-ci günündən etibarən təyin edilməyə başlayır  və 2-4 həftə sonra maksimuma çatır. İgG anticismlər qan zərdabında bütün həyat boyu saxlanılır.
